
BOSNA I HERCEGOVINA 
FEDERACIJA BOSNE I HERCEGOVINE 
KANTON SARAJEVO 
Ministarstvo za obrazovanje, nauku i mlade  
 
 
Predmet:  Prijedlozi, primjedbe i sugestije    

           na Nacrt zakona o obrazovanju odraslih  
 
 
Poštovani, 
 
 
Nakon što su predstavnici Privredne komore Kantona Sarajevo uzeli učešće u javnoj raspravi o Nacrtu 
zakona o obrazovanju odraslih, čiji je predlagač Ministarstvo za obrazovanje, nauku i mlade Kantona 
Sarajevo, cijeneći značaj donošenja ovog zakona za Kanton Sarajevo ali i širu zajednicu, dostavljamo 
vam prijedloge, primjedbe i sugestije na ovaj nacrt, kako bio što adekvatnije odgovorili potrebama 
tržišta rada, globalnim promjenama u društvu, te praćenju savremenih obrazovnih tokova. 

 
Nadamo se da će prijedlozi poslovnog sektora Kantona Sarajevo doprinijeti donošenju što kvalitetnijeg 
Zakona koji uređuje ovu veoma važnu materiju.  
 
S poštovanjem, 
 
 
PREDSJEDNIK 
 
Kemal Grebo, dipl.oec. 
 
 
Prilog:  

-  Prijedlozi, prmjedbe i sugestije na Nacrt zakona o obrazovanju odraslih 

PRIVREDNA KOMORA KANTONA SARAJEVO 

 
Sarajevo, 22.03.2013. godine 

 
 
Prijedlozi, primjedbe i sugestije na Nacrt zakona o obrazovanju odraslih 

 
 
PRIJEDLOZI U AMANDMANSKOJ FORMI 
 

 Član 9.  
 
U članu 9. (Neformalno obrazovanje) iza riječi «škole iz oblasti kulture i sporta“ dodati riječi: 
„Privredna komora Kantona Sarajevo,“ 
Preostali tekst ostaje neizmijenjen. 
 
Obrazloženje:  
Samo jasnim definisanjem i omogućavanjem Privrednoj komori Kantona Sarajevo da se na nju prenese 
ovo ovlaštenje zasigurno će ubrzati ove procese a istovremeno pružiti kvalitet koji je neophodan u ovoj 
vrsti obrazovanja. 
 

 Član 11. 
 
U članu 11. stav 1. iza alineje c) dodati novu alineju d) koja glasi: „Privredna komora Kantona 
Sarajevo“.  
 
Obrazloženje:  
Kao za član 9. 
 
 

 Član 26. stav (3) (Program obrazovanja odraslih), izmijeniti, tako da glasi: 
 

„ (3) Program obrazovanja je uvjetovan odgovarajućem stepenu obrazovanja, kao i dobi 
polaznika, njihovom prethodnom obrazovanju, znanju, vještinama i sposobnostima.“ 

 
 
Obrazloženje: 
Program obrazovanja treba biti UVJETOVAN, a ne kako je navedeno u tekstu Nacrta prilagođen 
odgovarajućem stepenu obrazovanja, kao i dobi polaznika, njihovom predhodnom obrazovanju, znanju, 
vještinama i sposobnostima. 

PRIMJEDBE I SUGESTIJE 
 
 

 Privredna komora Kantona Sarajevo podržava prijedlog, istaknut u javnoj raspravi, da se umjesto 
naziva „Centar za obazovanje odraslih“, naziv centra bude „Andragoško-edukativni centar –
AEC“, što je kao skraćenica lako prepoznatljivo u zemljama okruženja, a gledano šire, veoma 
dobro u pogledu apliciranja na međunarodne projekte i tendere. 

 
 

 Predlažemo da se Zakonom reguliše da je Centar za obrazovanje odraslih, nadležan i da: 
 

1. razvije curiculume za obrazovanje odraslih (formalno, neformalno), te da curiculumi 
budu javno dobro, na osnovu kojeg će ovlašteni centri i predavači moći realizovati 
edukacije, 

 
2. propiše kriterije na osnovu kojih se stiče zvanje edukatora za obrazovanje odraslih, 

(uslovi i kvalifikacije i dr.), 
 

3. omogući svim osobama koje žele postati edukatori da prođu određenu obuku i 
polože ispit, na osnovu kojeg bi stekli zvanje za obrazovanje odraslih (npr. jednom 
godišnje),  

 
4. omogući polaganje certifikacijskog ispita svim polaznicima, bez obzira gdje su prošli 

određenu obuku, (a koja je organizovana i provedena u skladu sa curiculumom koje je 
propisalo nadležno ministarstvo i predavačima ovlaštenim od strane navedenog 
ministarstva,  

 
5. da ovlašteni centri imaju obavezu prijavljivanja provođenja obuke, sa sadržajem,  

predavačem i predočenom listom polaznika koji su prošli određenu obuku, kako bi 
nadležno ministarstvo odnosno Centar za obrazovanje odraslih vodilo glavnu knjigu 
polaznika koji mogu pristupiti polaganju ispita za određena znanja ili vještine. 

 
 

***** 
 
 
 
 
 


